
KÍ vinnur FM-gull
KÍ setti í 2016 heimsmet við flest landskappingar 
gullheiðursmerkjum, men bæði í 2017 og 2018 endar 
gullið hjá EB/Streymi/Skála. Í 2019 endar gullið 
aftur í Klaksvík. Meðan landsliðsfótbólturin er komin 
í fasta legu, so minkar landskappingin við einum liði. 
KÍ er aftur á toppinum. Hesa ferð við 33 stigum, sum 
er fýra fleiri enn steypavinnararnir úr HB.

verið á eyðkendu Poetry & Aero­
planes útgávu hansara frá 2003. Men 
serligasta løtan var uttan iva, tá hann 
fekk Medinu at tára í síðstu viku. 
Við violin og pedal megnaði Teitur 
í sínari føroysku troyggju at ganda 
popplagið "For Altid" hjá Medinu til 
eitt friðarligt og kensluborið Teitur-
lag. Danirnir sótu sum trøllabundnir 
í sandinum, og Medina fjaldi ikki, 
at hon var rørd av framførsluni hjá 
Teiti.

Vit gera øll tað sama 
Luttøkan í Toppen af Poppen hevur 

givið Teiti okkurt at hugsa um, sum 
hann kann taka við sær víðari. 

– Tað hendir nakað vakurt, tá ið 
mann verður settur saman soleiðis, 
tí at hóast øll eru ymisk og kanska 
ikki høvdu funnið hvønn annan á 
annan hátt, so sær mann, at vit eru 
rættiliga eins og gera næstan tað 
sama hvønn dag, hvør sær. Tað ger 
tað sama, um ein ger hip-hopp og ein 
annar rock, sjálvt um vit halda, at tað 
skilir okkum, sigur Teitur Lassen.

HB vinnur 
Løgmanssteypið
Fyri fyrstu ferð í 15 ár eydnast tað HB at vinna 
Løgmanssteypið, men tað er ikki uttan dramatikk. 
A-landsliðið fær ein frammaná á Tórsvølli og megnar 
ikki at endurtaka málið frá 1997 í Spania

Á Tórsvølli er steypafinalu­
vikuskiftið. Hjá monnum 
eru HB og Víkingur komin í 
finaluna. Stigatalvan leggur 
trýst á bæði feløgini at vin­
na sítt atgongumerki til Ev­
ropa í steypafinaluni. HB 
vinnur 3-1, men tað er ikki 
uttan dramatikk. HB, sum er 
favorittur, leggur seg á odda 
við beinleiðis frísparki í fyrra 
hálvleiki, men málverjin er ikki 
komin upp á pláss, tá Adrian 
Justinussen sendir bóltin í 
málið.

Í Víkingi viðurkenna teir 
ósigurin, men halda ikki at 
treytirnar eru rættvísar.

Um sama mundið er venj­
arin hjá HB, Heimir Guðjóns­
son, í samráðinum um at leing­
ja sáttmálan. Tað endar við at 
hann tekur av tilboðið frá Vali 
í Íslandi.

HB vinnur eisini steypa­
kappingina hjá kvinnum. Tær 
vinna 3-0 á EB/Streymi/Skála, 
ið ikki hevur somu styrki sum 
árið fyri.

Landsliðið fær 
ein frammaná
Føroyska A-landsliðið fær 
ein frammaná, tá Svøríki er á 
vitjan á Tórsvølli. Longu í hálv­
leikinum er 4-0 til svensku gest­
irnar, sum revsa eitt óvanliga 
tamt føroyskt landslið, sum 
tykist verða í afturgongd. 
Áskoðaratølini hava eisin hug 
at svíkja og stemningurin er 
ikki tann besti.

Fáar dagar seinni spælir 
landsliðið ein betri landsdyst, 
men úrslitið er tað sama. Hesa 
ferð 4-0 til Spania í Gijón. 

Serliga Jóannes Bjartalíð vísur 
seg fram, nú hann byrjar inni 
á fyrsta sinni. Hann er eisini 
líka við at skora, tá hann gerst 
einsamallur við ongum minni 
enn David De Gea, men stjørn­
an úr Manchester United 
bjargar.

Nógv verður eisini gjørt 
burturúr, at tað er á júst 
sama leikvølli at Jens Kristian 
Hansen er millum málskjútt­
arnar, tá Føroyar í 1997 tapa 3-1 
móti Spania í HM 1998 undan­
kappingini.

Hondbóltskvinnurnar 
takast við heimsstjørnur
Føroyska kvinnulandsliðið í hondbólti er 
farið at luttaka í teimum 
stóru undankappingunum. 
Tað merkir eisini sterk 
mótstøðu. So sum tá 
Rumenia er á vitjan í Høllini 
á Hálsi. Føroyar tapa 25-
20, men tað, sum stendur, 
eftir er eitt framúr avrik. 
Serliga í verjupartinum.

Klæmint tekur metið
Klæmint A. Olsen skorar 
sítt mál nummar 25 í 
landskappingini í ár. Harvið 
tekur hann metið frá Súna 
Fríða Johannesen og Una 
Arge, sum báðir eiga metið 
frammanundan. Klæmint A. 
Olsen hevur liongu tikið metið 
sum mest skorandi spælarin 
í føroysku landskappingini 
nakrantíð.

Ítróttur

Ung myndlistafólk eru meira altjóðagjørd, og 
tí snýr tað seg eisini um at finna útav, hvør nýggi 
samleikin hjá føroyskari list er. Tann gamli 
samleikin hevur verið, og um mann so avgjørt vil 
halda fast í siðbundnu listini, so missir mann 
frælsið hjá øllum listafólkum at menna føroysku 
fatanina av list.

Jón Sonni Jensen,
 nevndarlimur í felagnum Føroysk Myndlistafólk


